
[bookmark: _GoBack]SQARIME UDHËZUESE MBI LEJIMIn DHE ZHDOGANIMIN E PRODUKTEVE NË IMPORT SUKCESIV

· Kërkesa për lejimin e importit sukcesiv

Obliguesi doganor – për lejimin e importit sukcesiv të produkteve (në gjendje të zbërthyer apo të pa montuar), fillimisht paraqet kërkesën pranë Doganës së Kosovës – Sektorit të Tarifës, me të dhënat: 

a) emrin e importuesit dhe Numrin Unik Identifikues (NUI);
     
b) emrin e shitësit apo dërguesit të jashtëm;
      
c) intervalin apo kohën në cilën parashihet dërgimi i pjesëve të produktit  të cilat importohen;
      
d) pikën doganore hyrës, gjegjësisht zyrën doganore ku do të kryhet zhdoganimi në import;
      
e) kur importi i produktit kryhet përmes më shumë pikave hyrëse doganore, gjegjësisht zyre doganore, në kërkesë ceken edhe ato. 
      
f) kontratën e lidhur me dërguesin e jashtëm mbi shit-blerjen e produktit i cili importohet; 
      
g) specifikacionin e pjesëve – e njësive funksionale dhe kodin tarifor të parashikuar;
      
h) dokumentacionin tjetër të nevojshëm për klasifikimin e produktit sipas Tarifës doganore dhe përcaktimin e vlerës (skicat, vizatimet, prospektet, specifikacionet e çmimeve etj.). 

· Shqyrtimi dhe autorizimi i importit sukcesiv

Sektori TARIFA – pas shqyrtimit të kërkesës me dokumentet e bashkëngjitura siç janë cekur më sipër, lëshon Autorizimin mbi lejimin e Importit sukcesiv të cilin ia dorëzon Obliguesit doganor, Zyrës Administrative të Doganës së Kosovës dhe Zyrës së Brendshme Doganore, nëpër të cilën parashihet të kryhet Importi Sukcesiv. 

Autorizimi mbi lejimin e importit sukcesiv përmban të dhënat: 

a) nr. e protokollit dhe datën e Autorizimit mbi lejimin e importit sukcesiv;

b) emrin e importuesit dhe Numrin Unik Identifikues (NUI);

c) pikën doganore hyrës, gjegjësisht zyrën e brendshme doganore (me shifrat) ku do të kryhet zhdoganimi në import;

d) data e fillimit (të planifikuar) të importit sukcesiv; 

e) data e përfundimit të importit sukcesiv;

f) Kodin tarifor me përshkrimin e produktit në import sukcesiv;

f) vlerën e përgjithshme te produktit (sipas kontratës apo pro faturës); 

g) të dhënat mbi GARANCIONIN BANKAR në shumën e detyrimeve të importit dhe afatin;

h) emrin e sektorit apo njësisë organizative (Sektori i Tarifës) që mban evidencën, mbikëqyrjen dhe kontrollin e produkteve të importit sukcesiv; 

· Procedura e zhdoganimit të produkteve gjatë importit sukcesiv

Plotësimi i DUD-it si dhe përpunimi në Sistemin ASYCUDA Word – në përgjithësi nuk ka ndonjë ndryshim lidhur me mbushjen e DUD-it d.m.th. kryhet dhe përpunohet sikur ne rastet e zakonshme gjatë importit, me përjashtim të rubrikave në vazhdim: 

Procedura - Rubrika 37	Fusha (a): Shënohet shifra “4000”
				Fusha (b): Shënohet shifra “F71”

Pas përfundimit te importit sukcesiv d.m.th. në bazë të Mendimit mbi klasifikimin tarifor përfundimtar nga ana e Komisionit të autorizuar, DUD-i ndryshohet, korrigjohet apo plotësohet me te dhënat nga Mendimi i Komisionit, e në veçanti shifra “F71” në Rubrikën 37b, zëvendësohet me shifrën “LMP” dhe ripërpunohet ( duke marre nr. regjistrit xxx/ 1), llogariten detyrimet dhe paguhen. Pastaj me kërkesën e obliguesit i lirohet GARANCIONI BANKAR. 

· Vazhdimi i afartit të procedurës 

Obliguesi doganor me arsyetim të bazuar dhe të pranueshem, mund të kërkoj pranë Sektorit të Tarifës vazhdimin e afatit  të importit sukcesiv.  Kjo nënkupton edhe zgjatjen e afatit te GARANCIONIT BANKAR, si dhe ndryshimin e afatit paraprak në Sistemin ASYCUDA Word. 

